
Estudo Ponderal Preliminar dos 
Torques Áureos Castrejos
Xosé Lois Ladra Fernandes
Revista de Guimarães, Volume Especial, II, Guimarães, 1999, p. 587-602
 
 
 
 
 

“Sigue, Miño, axuntando nesas augas 
os paisaxes de luz de ambas ribeiras; 

sigue fundindo as tenras canturrías 
de estes pobos hirmáns, na lira mesma. 

Cal se unen súas augas no teu curso, 
baixo de un mesmo ceo, sempre en festa, 

así se unan tamén seus fillos todos 
n-un mesmo amor, amor que trunfa e reina; 

que non poden os uns ter vida calma, 
 se os outros vida de tristuras levan...” 

Fr. Samuel Eiján 
O Río Miño. 1943. AGEP. 

 

 

0. Resumo 

Tendo como ponto de partida o padrâo de peso estabelecido para as tortas 

plano-convexas da Segunda Idade do Ferro, realiza-se um estudo ponderal preliminar 

dos torques castrejos da Idade do Ferro, nomeadamente de aqueles elaborados com 

metais nobres. Analisa-se a possível evoluçâo dos padrôes ponderais empregados pelas 

sociedades indígenas da Proto-História do Noroeste da Península Ibérica ao longo do 

período compreendido entre a Idade do Bronze e a Romanizaçâo, assim como a relaçâo 

dos mesmos com as culturas mediterrânicas, em especial com a fenícia e a púnica. 

1. Introducción. Un pouco de historiografía 

De todos é ben coñecido o carácter sobranceiro das produccións 

ouriverísticas noroccidentais dentro do cadro xeral da Protohistoria peninsular e aínda 

europea; nembargantes e contrariamente á longa tradición das áreas anglosaxona, 

nórdica ou xermánica, tan só uns poucos autores peninsulares teñen analisado unha das 

cuestións que a priori semella máis interesante: o control ponderal que sobre a materia 

prima empregada levaron a cabo as xentes castrexas.  

Se botamos unha ollada aos traballos publicados até o momento presente 

para a etapa prerromana do Noroeste, poderíamos dicir que contamos con menos dunha 

decena de referencias bibliográficas, a maior parte delas a xeito de simples anotacións 

secundarias ou pequenas chamadas puntuais de atención no medio de contidos 

temáticos máis xerais. Fagamos un breve repaso diacrónico ás mesmas. 

A comezos deste século non faltaron opinións que consideraron de maneira 

indirecta a cuestión ponderal, coma cando José Villaamil y Castro, a instancias de 

diversos estudos asinados por Mommsen e Rabelon sobre os machados de bronce 

europeus, suxeriu a posibilidade de que o proceso de fabricación de algunhas alfaias 

castrexas podería ter estado condicionado pola idea “de darles un gran valor material, tal 

vez fijo, con destino, más que de adorno personal, de índole monetaria” (Villaamil, 1907: 

101). 

Prácticamente á mesma altura da centuria, mais esta vez da outra banda do 

Minho, será Ricardo Severo quen ao estudar os braceletes de Arnozela amose unha 

clara preocupación por cuestións ponderais, nesta ocasión tendo coma referencia os 

traballos de Montelius, Désor, Much, Vergers, Maspéro, Schliemann, Goetze, Morgan, 

Perrot e Chipiez que el mesmo cita. Logo dun breve relatorio sobre as circunstancias 

particulares do achádego, toma os pesos dos mentados braceletes coma base dun 

estudo aritmético que o leva a inferir a existencia dunha unidade ponderal fixa á cal 

denomina siclo ibérico, outorgándolle un peso medio de 8,432 gramos, en función do cal 

se artellaría a cuantidade de materia prima investida na confección das citadas xoias. 

Asemade, Severo salienta o feito de que o peso total dos depósitos de Lebuçâo e 

Arnozela estaría á volta dos 500 gramos, é dicir, prácticamente o equivalente a unha 

mina de 60 siklos (Severo, 1908b: 68-71). 

Malia estas dúas puntuais chamadas de atención á comunidade científica, 

non tardará moito en erguerse unha voz descualificadora que bata frontalmente contra 

estas opinións, defendendo a hipótese oposta; en efecto, será Rafael Balsa de la Vega 

quen, sobre dúas bases diferentes mais complementarias, argumentará todo o contrario. 

Deste xeito, tendo en conta a existencia de moeda acuñada nos pobos mediterráneos na 

altura en que foran elaboradas as alfaias castrexas e o carácter artístico de moitos 

exemplares ourivesarísticos por el analisados, recusará firmemente “la creencia de que 

esta clase de torques pudiera formar ó constituir un género de piezas de valor declarado, 

que se emplearan en el cambio y compra-venta de objetos de importancia” (Balsa, 1912: 

6). 

Corenta anos máis tarde e logo dun dilatado silencio de pedra, cumpriralle a 

Mário Cardozo o retomamento desta cuestión ao estudar diversas cadeas de ouro 

atopadas no solar lusitano; para elas defenderá, inspirado por Mélida e García Moreno, a 

función de obxectos de intercambio con valor fixo predeterminado, lembrándonos 

atinadamente que “o facto destes objectos poderem ter sido utilizados como instrumento 

de permuta ou moeda nâo exclui a possibilidade da sua funçâo simultánea como artigos 

de adorno pessoal” (Cardozo, 1950: 9). 

Coma se dunha teima cíclica se tratase, as súas palabras ficarían 

esquecidas pola comunidade científica e o tema non sería revisado ata corenta anos 

despóis. Deste xeito, teremos que agardar até a presente e particularmente pródiga 

década finisecular para atopar novas referencias ao tema que nos ocupa. 

Efectivamente, ao estudar o almacenamento e a acumulación de materia 

prima entre os ourives castrexos, Pérez Outeiriño chega, entre outras,  á conclusión de 

que alomenos as pellas arxénteas atopadas en Calvos de Randín e no Castro de 

Alvarelhos apresentan un peso individual moi semellante e á volta dos 363-365 gramos 

para a maioría dos exemplares. Aínda que non vencella este feito con nengún sistema 

ponderal concreto, si deixa entrever a posiblidade de que exista “un claro intento de 

proporcionarlles un peso determinado que pode estar denunciando unha economía 

transaccional bastante evolucionada e regulamentada” (Pérez Outeiriño, 1992: 102). 

Poucos anos máis tarde foi publicada unha síntese do traballo apresentado 

por Susana Prieto no Departamento de Prehistoria da Universidad Complutense en 1994 

a xeito de memoria de terceiro ciclo baixo o título “La Orfebrería Céltica del Noroeste de 

la Península Ibérica”. No artigo-resumo saído do prelo pódese consultar un apartado 

enteiro adicado ao estudo do sistema ponderal empregado na confección dos torques 

castrexos e para o cal foi escolleita unha amostra de cincuenta e un exemplares en 

principio enteiros e macizos. Convén salientar que o reconto efectuado neste traballo 

precisa ser actualizado e revisado para ser correctamente analisado. O histograma 

elaborado cos pesos dos torques permitiu constatar a presenza de tres concentracións 

significativas que foron analisadas isoladamente e que a autora vencellou con dúas 

unidades de peso coñecidas, nomeadamente a litra (siciliana ou liparina) e as 

acuñacións numismáticas galas de 7,75 gramos. Esta investigadora salienta asemade o 

feito de existir concentracións ponderais semellantes nos torques celtibéricos da Meseta 

Norte Española e de apresentaren algúns exemplares marcas de propiedade que 

poderían ter algún tipo de significación metrolóxica (Prieto, 1996: 208-209). 

Máis recentemente ten sido Ruíz-Gálvez quen sobranceou o feito de que, 

para unha amostra parcial de trinta e tres torques áureos castrexos, analisados un a un, 

tamén se constataría  a presenza de múltiplos ou fraccións á volta dos 365 gramos de 

peso, coma no caso das pellas estudadas por Pérez Outeiriño. Tendo en conta os 

resultados obtidos  para o depósito das Silgadas (Caldas de Reis, Pontevedra), 

poderíase asumir segundo esta autora, a hipótese de que o mesmo sistema de peso 

estivera vixente na área estudada desde o Campaniforme até a Romanización (Ruíz-

Gálvez, 1995: 57-59). 

Nun traballo posterior e logo de reconsiderar a adscrición cronolóxica do 

depósito das Silgadas sobre a base de criterios tecnolóxicos, esta mesma autora 

defenderá a vixencia do citado sistema ponderal na área noroccidental alomenos para o 

lapso cronolóxico comprendido entre o Bronce Final e a conquista romana. A grande 

novidade do mentado estudo radicará na identificación da orixe fenicia deste sistema, 

con unha unidade, o siklo, á volta da cal ficarán artelladas as cantidades de materia 

prima empregadas na confección de diversas xoias. Este siklo terá un valor de 7,5 

gramos no depósito das Silgadas e de 7,30 gramos no caso dos torques áureos 

castrexos. Éstes estructuraríanse ponderalmente a partir de múltiplos da metade do siklo 

fenicio en variante lixeira, con unha unidade-padrón de 3,65 gramos. O feito de 

coincidiren sobre este particular as concentracións detectadas en pezas arxénteas 

vácceas e castrexas, levou á autora deste traballo a suxerir a posibilidade de que todas 

elas foran elaboradas a partir de denarios romanos aténdose á teórica carencia de 

recursos minerais arxentíferos na área noroccidental (Ruíz-Gálvez, 1996: 95-97).  

Até aquí o noso breve repaso. Como acabamos de ver, estes traballos tan 

só representan un capítulo anecdótico dentro da dilatada e fecunda tradición de estudos 

castrexos peninsulares e é de esperar que non fiquen condeados ao esquencemento 

nen comestos pola desmemoria.  

2. Cuestións previas e metodoloxía empregada na elaboración deste 

traballo 

Ao abordarmos o presente estudo partimos dunha delimitación xeográfica 

para a área noroccidental que viría a coincidir grosso modo pola banda de nacente cos 

cauces dos ríos Sella, Esla, Douro -no seu treito internacional- e Vouga. Os elementos 

materiais protagonistas desta comunicación englóbanse na chamada Cultura Castrexa e 

máis concretamente na Idade do Ferro, aínda que, como máis adiante teremos ocasión 

de comprobar, non han de faltar as referencias ao Bronce Final. 

Convén salientar xa desde o comenzo un feito chave á hora de explicar 

como foi encetada a elaboración deste traballo: os estudos anteriores foron 

desenvolvidos principalmente, cando non de xeito exclusivo, a partir dos pesos que 

figuraban recollidos na bibliografía previamente consultada polos autores analisados. 

Nembargantes, as sistemáticas contradicións e aberracións cuantitativas detectadas 

neste particular segundo os valores ponderais para unha mesma peza sexan 

tomados dunha ou doutra fonte leváronnos a repesar a maior cantidade de elementos 

posíbeis.  

Tendo en consideración o antedito, foron tomados de novo os pesos para 

os torques actualmente conservados nas seguintes institucións: Real Academia de la 

Historia (Madrid), Museo Arqueológico Nacional (Madrid), Museu Arqueolóxico e 

Histórico do Castelo de San Antón (A Coruña)1, Museo Provincial de Lugo (Lugo), Museo 

Monográfico do Castro de Viladonga (Castro de Rei, Lugo), Museo de Pontevedra 

                                                      
1 Quero agradecer á investigadora Nuria Reboredo a amábel e desinteresada cesión dos pesos 
correspondentes aos torques depositados neste centro. 

(Pontevedra), Museo Municipal de Ponteareas (Ponteareas, Pontevedra). A nosa sorpresa 

foi total cando descubrimos que a grande maioría dos mesmos non se correspondían cos 

que figuraban na bibliografía consultada. 

Cómpre non esquecer o feito de que case a práctica totalidade dos museos 

visitados carecían de balanzas de precisión no momento en que se realizou esta 

pesquisa, causa pola cal foi preciso recorrer ao emprego de diversos modelos segundo 

as disponibilidades loxísticas de cada momento. Así, foron empregados varios aparellos 

de pesaxe, desde as máis simples balanzas de pratos con divisores de decigramos ata 

sofisticados e potentes modelos electrónico-dixitais de precisión centigramétrica, cada un 

deles coas súas conseguintes peculiaridades.  

En total, e en maior ou menor medida segundo as circunstancias 

específicas de cada caso, foron manexados os seguintes aparellos: 

1. Dúas balanzas de pratos (BP). Moi populares, adolecen de numerosos 

inconvenientes, como atopárense frecuentemente mal calibradas, forzar un ritmo 

excesivamente lento de traballo, careceren da precisión que sería de desexar, ofertaren 

unha superficie operativa normalmente escasa para este tipo de medicións, etcétera. 

2. Unha minibalanza dixital de peto Tanita M 1479, das empregadas a cotío para 

numismática (TANITA). Presenta tres vantaxes principais: o seu relativo baixo custo no 

mercado, a súa cómoda transportabilidade e a precisión suficiente. Sen embargo, a 

superficie operativa só resulta útil para os fragmentos pequenos -nunca para os torques 

completos- e o seu rango de medición non permite pesar pezas que excedan a centena 

de gramos.  

3. Unha balanza electrónica de precisión Ohaus 300 (OHA). Aínda que en principio é 

mellor cás anteriores, amosa os mesmos problemas cá última delas. A plataforma de 

pesaxe pode ser insuficiente en numerosas ocasións e o rango de medición non 

ultrapasa os 300 gramos. 

4. Unha balanza electrónica de precisión And HF 2000 G (AND HF). Sen lugar a dúbidas 

a mellor de todas as empregadas, pois reúne as características básicas máis 

importantes para o noso traballo: vasta superficie operativa, amplo e suficiente rango 

metrolóxico, elevado grao de precisión, facilidade de manexo e posibilidade de traballar a 

bon ritmo. O único inconveniente é o seu elevado custo económico e a incomodidade do 

seu deslocamento por razóns do seu tamaño e peso.  

Cada peza foi pesada tres veces, tomándose como válido o resultado obtido 

logo de calcular a media aritmética correspondente ás mentadas lecturas. Finalmente foi 

elaborada unha táboa na que ficaron incluídos dados de dúas naturezas ben diferentes: 

dunha banda os pesos das pezas manexadas resultantes destas operacións de pesaxe; 

doutra parte os valores ponderais correspondentes a pezas non analisadas directamente 

por cuestións económicas e recollidos da bibliografía. Cando os valores ponderais 

ofertados polos diversos autores consultados diferían para unha mesma peza optei por 

seleccionar a máis precisa cuantitativamente segundo a cantidade de decimais 

publicados. 

Pódese dicir que para o conxunto das produccións metálicas castrexas 

elaboradas en metais nobres contamos con referencias bibliográficas que soman un total 

de máis de tres centenares de pezas, incluindo torques, arracadas, braceletes, 

diademas, tortas de fundición, etcétera. Para esta comunicación únicamente foron 

seleccionados os dados relativos a torques e tortas completas ou que, aínda no caso de 

estaren esnaquizados, non amosan aparentemente perda algunha da materia prima que 

conformaba a totalidade da peza no seu estado orixinal.  

Os pesos finais foron agrupados segundo a súa adscrición cronolóxica 

teórica e consonte ao papel que cada elemento xogou na cadea de producción 

ouriverística. Tendo en conta que baixo o termo torques foron englobados tanto os 

“colares ríxidos” coma os “braceletes torquiformes” e que analisei diferentes exemplos de 

acumulación de materia prima e productos manufacturados acabados, eis os tres grupos 

de dados resultantes: 

l Tortas castrexas plano-convexas da Segunda Idade do Ferro (Anexo I). 

l Torques castrexos da Segunda Idade do Ferro (Anexo II). 

l Torques áureos da Primeira Idade do Ferro (Anexo III). 

O método aritmético empregado para levar a termo o estudo ponderal 

destes materiais podería ser cualificado coma simple estatística de probabilidades 

desenvolvido a partir da inferencia lóxica derivada do resultado de diferentes traballos xa 

publicados por outros autores. Vexamos isto máis polo miúdo. 

Para principiar, lembremos que a peculiar concentración de pesos en torno 

a un valor ponderal de 363-365 gramos detectada por Pérez Outeiriño para as tortas 

plano-convexas procedentes de algúns depósitos castrexos non ficou esquecida pola 

investigación arqueolóxica, xa que poucos anos despois Ruíz-Gálvez vencellaría o 

mentado valor co céntuplo do medio siklo púnico lixeiro.   

A partir daquí e seguindo un recente traballo de Hildebrant (1993: 180) no 

cal o valor da unidade para o mentado siklo fica estabelecido en 7,28 gramos, teríamos 

que a metade do mesmo sería exactamente de 3,64 gramos, é dicir, efectivamente a 

centésima parte do valor ponderal en torno ao cal se agrupan as mentadas tortas plano-

convexas. Partindo das premisas de que nos atopamos con produccións relacionábeis 

con unha mesma cultura e que posiblemente un mesmo sistema ponderal fora 

empregado alomenos na súa fase máis serodia, coido que os seguintes pasos a 

desenvoltar serían: 

1. Aplicar os cálculos pertinentes ás pezas da Segunda Idade do Ferro e contrastar a 

verosimilitude probabilística dos resultados obtidos. 

2. Comparar estes resultados, caso de seren válidos, con outros xa coñecidos para 

outros grupos de pezas e outras áreas peninsulares. 

3. Inferenciar e formular as hipóteses lóxicas derivadas das conclusións obtidas logo de 

termos efectuado as anteriores operacións. 

Operemos entón agora cos dados reflectidos nos anexos deste traballo para 

comprobarmos empíricamente as posibilidades resultantes destes cálculos de cara ao 

noso estudo ponderal. 

3. Resultados obtidos 

TÁBOA 1: TORTAS CASTREXAS DA SEGUNDA IDADE DO FERRO – ANÁLISE 
PONDERAL 
PADRÓN SELECCIONADO: SIKLO PÚNICO LIXEIRO (7,28grs.) 

Número da 
Peza 

Peso expresado en 
gramos 

Múltiplos da 
Unidade-Padrón 

Valor Teórico 
Ideal 

Porcentaxe de 
Acerto 

01 3,8 ½ 003,64 104,40 
02 4 ½ 003,64 109,89 

03 109,45 015 109,20 100,23 
04 332,2 046 334,88 099,20 
05 349 048 349,44 099,87 
06 352 048 349,44 100,73 
07 353 048 349,44 101,02 
08 361 050 364,00 099,18 
09 363 050 364,00 099,73 
10 363 050 364,00 099,73 
11 363,5 050 364,00 099,86 
12 364 050 364,00 100,00 
13 365 050 364,00 100,27 
14 365 050 364,00 100,27 
15 366 050 364,00 100,55 
16 367 050 364,00 100,82 
17 367 051 364,00 100,82 
18 368 051 371,28 099,12 
19 369 051 371,28 099,39 
20 369 051 371,28 099,39 
21 370 053 371,28 099,66 
22 382,3 104 385,84 099,08 
23 760 219 757,12 100,38 
24 1.595 438 1594,32 100,04 

Se eliminamos os dous primeiros valores, nomeadamente baixos no seu 

peso absoluto e pesados a comezos deste século moi posíbelmente sen a precisión que 

sería de desexar, teríamos que a porcentaxe media de verosimilitude probabilística para 

as vintedúas pezas restantes sería de 099,97% sobre un umbral óptimo de 100, tendo 

coma desviación inferior máxima 099,08% e coma valor superior extremo 101,02%. 

Tendo en conta o anterior, semellan novamente coherentes os resultados desta análise.  

Os torques completos da Segunda Idade do Ferro, tomados do Anexo II e 

con un peso medio para esta amostra de 268,88 gramos, lonxe dos 500 propostos por 

outros autores (Vázquez e García, 1998), ofertan os seguintes resultados: 

TÁBOA 2: TORQUES CASTREXOS DA SEGUNDA IDADE DO FERRO – ANÁLISE 
PONDERAL 
PADRÓN SELECCIONADO: SIKLO PÚNICO LIXEIRO (7,28grs.) 
Número da 
Peza 

Peso expresado en 
gramos 

Múltiplos da 
Unidade-Padrón 

Valor Teórico 
Ideal 

Porcentaxe de 
Acerto 

25 52,9 07 050,96 103,81 
26 54,8 08 058,24 094,09 
27 54,9 08 058,24 094,27 
28 60,95 08 058,24 104,65 
29 69,46 10 072,80 095,41 
30 88 12 087,36 100,73 

31 91 13 094,64 096,15 
32 93,73 13 094,64 099,04 
33 98,13 13 094,64 103,69 
34 112,32 15 109,20 102,86 
35 113,06 16 116,48 097,06 
36 126 17 123,76 101,81 
37 137,21 19 138,32 099,20 
38 145,35 20 145,60 099,83 
39 148,39 20 145,60 101,92 
40 159,37 22 160,16 099,51 
41 165 23 167,44 098,54 
42 169,70 23 167,44 101,35 
43 173,47 24 174,72 099,28 
44 175 24 174,72 100,16 
45 176,31 24 174,72 100,91 
46 177,45 24 174,72 101,56 
47 182,88 25 182,00 100,48 
48 184,03 25 182,00 101,12 
49 193 27 196,56 098,19 
50 199 27 196,56 101,24 
51 212,2 29 211,12 100,51 
52 216,3 30 218,40 099,04 
53 218,50 30 218,40 100,05 
54 219 30 218,40 100,27 
55 220 30 218,40 100,73 
56 228,5 31 225,68 101,25 
57 232 32 232,96 099,59 
58 238,16 33 240,24 099,13 
59 257 35 254,80 100,86 
60 257,72 35 254,80 101,15 
61 259 36 262,08 099,82 
62 275,68 38 276,64 099,65 
63 287,75 40 291,20 099,82 
64 304,27 42 305,76 099,51 
65 311,2 43 313,04 099,41 
66 357,38 49 356,72 100,19 
67 359,3 49 356,72 100,72 
68 370 51 371,28 099,66 
69 371,5 51 371,28 100,06 
70 399,11 55 400,40 099,68 
71 431,25 59 429,52 100,40 
72 474 65 473,20 100,17 
73 503 69 502,32 100,14 
74 588 81 589,68 099,72 
75 1.182,66 162 1179,36 100,28 
76 1.806,71 248 1805,44 100,07 

Para este grupo de cincuenta e dous torques a porcentaxe media de 

verosimilitude probabilística é de 099,76% sobre un umbral óptimo de 100, tendo coma 

desviación inferior máxima 094,09% e coma valor superior extremo 104,65%. Semellan 

unha vez máis coherentes os resultados desta segunda análise e, coma no caso 

anterior, sen operarmos con fraccións da unidade, os porcentaxes parciais decimais 

deixan albiscar a posíbel existencia de partitivos a xeito de cuartos, medios e tercios.  

Cómpre ter en conta para futuros traballos un aspecto singularmente 

interesante: sería óptimo poder circunscribir de maneira precisa a vixencia cronolóxica 

de cada sistema ponderal, de xeito que sobre a base de vindeiros estudos metrolóxicos 

realizados a posteriori puidésemos solventar satisfactoriamente a problemática cuestión 

da adscrición cronolóxica das xoias prehistóricas. Sobre este particular un recente 

estudo de Ruíz-Gálvez (1998: 313-319) suxire que ao longo da Idade do Bronce resultan 

detectébeis alomenos tres sistemas ponderais nas produccións ourivesarísticas 

peninsulares. 

Estes sistemas, ordenados diacrónicamente grosso modo e coa posibilidade 

de teren coexistido perante algúns momentos pontuais serían os seguintes: 

1. Siklo micénico. Presente no Depósito de Villena, con unha proposta cronolóxica para 

o mesmo á  volta dos finais do Bronce Tardío. Este sistema estaría vixente no solar 

peninsular entre finais do século XIII e o século X a.n.e. 

2. Siklo minorasiático ou hitita. Presente nos conxuntos de Sagrajas, Berzocana, 

Sintra, Bodonal, Padilla de Abajo e Astorga. Xeneralizaríase aos poucos todo ao longo 

do Bronce Final. 

3. Siklo fenicio pesado. Presente no Depósito das Silgadas e con unha proposta 

cronolóxica para o mesmo de transición entre o Bronce Final e os comezos da Idade do 

Ferro. A falta de comprobacións empíricas, suxírese a posibilidade de que tamén resulte 

operativo nos machados chumbados do Noroeste. 

Cómpre agora lembrar que na área noroccidental contamos con algúns 

exemplos de ourivesaría vencellábeis morfotipolóxicamente cos exemplares citados en 

primeiro e segundo lugar. En efecto, para o grupo Villena-Estremoz teríamos entre outros os 

exemplares de Cantonha, Chaves, Lebuçâo, Monte da Saia, Toén, Urdiñeira, Provincia de 

Ourense, Melide, Museu Soares dos Reis I, Museu Soares dos Reis II e León; doutra 

banda, para o grupo Sagrajas-Berzocana contaríamos alomenos coas pezas de Tellôes, 

Baiôes I, Baiôes II e Baiôes III. 

Os cálculos efectuados sobre os aros-lingote das Silgadas ofertan unha 

verosimilitude porcentual do 099,98% para unha unidade-padrón de 7,5 gramos con 

divisores nidios de 1/3 e 2/3. Os torques castrexos da Primeira Idade do Ferro, á vista 

dos resultados obtidos sobre esta mesma unidade, amostran un resultado do 100,35%. 

TÁBOA 3: TORQUES CASTREXOS DA PRIMEIRA IDADE DO FERRO – ANÁLISE 
PONDERAL 
PADRÓN SELECCIONADO: SIKLO FENICIO PESADO (7,5grs.) 

Número da 
Peza 

Peso expresado en 
gramos 

Múltiplos da 
Unidade-Padrón 

Valor Teórico 
Ideal 

Porcentaxe de 
Acerto 

77 28,3 3 + 2/3 027,5 102,91 
78 38,1 5 037,5 101,60 
79 65 8 + 2/3 065,0 100,00 
80 71,8 9 + 2/3 072,5 099,03 
81 75,38 10 075,0 100,51 
82 75,5 10 075,0 100,67 
83 94,8 12 + 2/3 095,0 099,79 
84 112 15 112,5 099,56 
85 116,4 15 + 2/3 117,5 099,06 

 

4. Conclusións provisorias 

Moi brevemente, podemos dicir que para un conxuto total de 85 pezas 

completas seleccionadas correspondentes á Cultura Castrexa, compróbase coma 

verosímil probabilísticamente e de xeito provisorio, a adecuación da parca amostra dos 

torques da Primeira Idade do Ferro ao padrón ponderal do siklo fenicio pesado de 7,5 

gramos; para as tortas plano-convexas e para os torques da Segunda Idade do Ferro a 

coherencia no axeitamento ao padrón do siklo púnico lixeiro de 7,28 gramos semella 

case total. 

A primeira conclusión supón unha continuidade cronolóxica co sistema 

empregado nos aros-lingote das Silgadas correspondentes á transición Bronce Final-

Idade do Ferro; a segunda implica asemade unha continuidade no sistema mais unha 

troca na unidade, que pasaría a ser o siklo lixeiro de 7,28 gramos o mesmo que 



 

© Xosé Lois Ladra Fernandes | Sociedade Martins Sarmento | Casa de Sarmento 
13 

 

acontece con cincuenta e unha pezas de prataría mesetaria coeva (Galán e Ruíz-

Gálvez, 1996). 

Só unha brevísima nota final: se cadra poderíamos chegar a identificar 

materialmente algúns dos ponderais empregados polos ourives analisando algunhas 

pezas senlleiras xa publicadas, coma algún “colgante” atopado no Castro de Torroso 

(Peña, 1992) ou certas “doas” atípicas de bronce (Bouza, 1963). 

ANEXOS 

NOTA IMPORTANTE: Nestas táboas aparecen reflectidos os grupos de pezas tidos en 

conta para este traballo. Éstas identifícanse polo microtopónimo máis pormenorizado 

coñecido do local onde foi efectuado o achádego; entre paréntese figura o concello ou 

distrito ao cal pertencen administrativamente. Para as abreviaturas empregadas véxase 

a nota final destes anexos. 

 

ANEXO I 
TORTAS CASTREXAS COMPLETAS DA SEGUNDA IDADE DO FERRO 

(DADOS TOMADOS DE PÉREZ OUTERIÑO, 1992) 

Nº Procedencia 1) Materia Prima Peso 
01 Estela I (Póvoa de Varzim) Prata 3,80 
02 Estela II (Póvoa de Varzim) Ouro 4 
03 Castromao (Celanova) Ouro 109,450 
04 Santa Tegra (A Guarda) Prata 332,20 
05 Calvos de Randín I (Calvos de Randín) Prata 349 
06 Calvos de Randín II (Calvos de Randín) Prata 352 
07 Calvos de Randín III (Calvos de Randín) Prata 353 
08 Calvos de Randín IV (Calvos de Randín) Prata 361 
09 Calvos de Randín V (Calvos de Randín) Prata 363 
10 Calvos de Randín VI (Calvos de Randín) Prata 363 
11 Castro de Alvarelhos I (Santo Tirso) Prata 363,50 
12 Castro de Alvarelhos II (Santo Tirso) Prata 364 
13 Calvos de Randín VI (Calvos de Randín) Prata 365 
14 Calvos de Randín VII (Calvos de Randín) Prata 365 
15 Calvos de Randín VIII (Calvos de Randín) Prata 366 
16 Calvos de Randín IX (Calvos de Randín) 2) Prata 367 
17 Calvos de Randín X (Calvos de Randín) Prata 367 
18 Calvos de Randín XI (Calvos de Randín) Prata 368 
19 Calvos de Randín XII (Calvos de Randín) Prata 369 
20 Calvos de Randín XIII (Calvos de Randín) Prata 369 
21 Calvos de Randín XIV (Calvos deRandín) Prata 370 
22 Castro de Alvarelhos III (Santo Tirso) Prata 382,30 
23 Castro de Recouso I (Ouroso) Prata 760 
24 Castro de Recouso (Ouroso) Prata 1.595 

ANEXO II 

TORQUES CASTREXOS COMPLETOS DA SEGUNDA IDADE DO FERRO 

Nº Procedencia Localización actual Peso Fonte 
25 O Castelo de Foxados IX (Curtis) MP Nº 680/6 52,9 1) TANITA 
26 Castro da Póvoa de Lanhoso MDDS Nº 374 54,8 Teixeira 1939 
27 O Castelo de Foxados IV (Curtis) MP Nº 680/5 54,9 TANITA 
28 Descoñecida  MPL Nº 1974/2/42 60,95 AND HF 
29 Descoñecida  MAN Nº 1972/113/2 69,46 OHAUS 
30 Santo Tomé do Castelo (O Incio) Descoñecida 88 Carré 1947 
31 O Cast. de Foxados VII (Curtis) MP Nº 680/9 91 BP 
32 Paradela do Rio II (Montalegre) MNAE Nº 568 93,73 Parreira 1980 
33 Área flaviense I (?) BM 98,13 Almagro 1962 
34 A Croa de Riotorto I (Riotorto) MPL Nº 1974/2/10 112,32 AND HF 
35 Paradela do Rio III (Montalegre) MNAE Nº 569 113,06 Silva 1986 
36 Descoñecida MAA Nº 405 126 BP 
37 Provincia de Lugo  MAN Nº 16.856 137,21 OHAUS 
38 Madorra da Rita IV (Cospeito) MAN Nº 1972/64/4 145,35 OHAUS 
39 Descoñecida MAN Nº 1972/113/4 148,39 OHAUS 
40 Descoñecida MPL Nº 1972/2/42 159,37 AND HF  
41 Descoñecida. Col. Arteaga I MP Nº 420 165 BP 
42 Cabeceiras de Basto I Descoñecida 169,70 Almeida 1993 
43 Descoñecida AM Nº 1975.361 173,47 Queiroga 1991 
44 Agro da Matanza (Melide) RAH Nº 1868/67 175 BP 
45 Castro Indeterminado MPL Nº 1974/2/19-20-39 176,31 AND HF 
46 Madorra da Rita III (Cospeito) MAN Nº 1972/64/3 177,45 OHAUS 
47 Paradela do Rio I (Montalegre) MNAE Nº 566 182,88 Silva 1986 
48 Madorra da Rita I (Cospeito) MAN Nº 1972/64/1 184,03 OHAUS 
49 Valadouro III (Foz) Descoñecida 193 Bouza 1965 
50 Lebuçâo (Valpaços) MSMS Nº 1957/520 199 Severo 1908a 
51 Codeçais (S. Estêvâo de Faiôes) Descoñecida 212,2 Cardozo 1942 
52 Perto de Pontevedra-Meis (?) MP Nº 429 216,3 BP 
53 Perto de Viveiro MPL Nº 1974/2/41 218,50 AND HF 
54 Madorra da Rita II (Cospeito) MAN Nº 1972/64/2 219 BP 
55 Montes de Sobrado (S. Monxes?) MAN Nº 1972/64/6 220 BP 
56 Madorra da Rita V (Cospeito) MAN Nº 1972/64/5 228,5 BP 
57 Valadouro II (Foz) Descoñecida 232 Bouza 1965 
58 C. da Recadeira I (Mondoñedo) MPL Nº 1974/2/16 238,16 AND HF 
59 Descoñecida MAN Nº 1972/113/3 257 BP 
60 Descoñecida MAN Nº 1972/113/6 257,72 OHAUS 
61 Valadouro I (Foz) Descoñecida 259 Bouza 1965 
62 Descoñecida AM Nº 32.707 275,68 Queiroga 1991 
63 Perto de Ribadeo MAN Nº1943/9 287,75 Álvarez, 1954 
64 S. Lourenzo Pastor III (O Pino) MAC Nº 121 304,27 AND HF 
65 A Capelada-Montoxo (Cedeira) 2) MAN Nº 32.707 311,2 Álvarez 1954 
66 A Croa de Bardaos (Tordoia) MPL Nº 1997/10/1 357,38 AND HF 
67 Dompiñor (Ribadeo) Fundido e perdido 359,3 Prieto 1996 

68 S. Lourenzo do Pastor I (O Pino) USC 370 Bouza 1942 
69 Descoñecida MAN Nº 1972/113/1 371,5 BP 
70 Indeterminada. Terra de Melide MPL Nº 1974/2/17 399,11 AND HF 
71 A Croa de Riotorto II (Riotorto) Fundido e perdido 431,25 Prieto 1996 
72 Descoñecida MAN Nº 1972/113/5 474 BP 
73 Perto de Astorga MAN Nº 16.854 503 BP 
74 Langreu  IVDJ Nº 7.023 588 González 1987 
75 C. da Recadeira II (Mondoñedo) MPL Nº 1974/2/14 1.182,66 AND HF 
76 Chan do Castro (Burela) MPL Nº 1974/2/40 1.806,71 AND HF 

 
 

ANEXO III 
TORQUES CASTREXOS COMPLETOS DA PRIMEIRA IDADE DO FERRO 

Nº Procedencia Localización actual Peso Fonte 
77 Tras das Airas II. Rendar (Incio) 2) Descoñecida 28,3 3) Castillo, 1934 
78 Viseu MNAE Nº I. 295 38,1 Silva, 1986 
79 Outeiro das Chapas II (Amarante) MSMS Nº O. 6 65 Pinho, 1929 
80 Hinojo. Villazala (La Bañeza) ML Nº Iº 86/5 71,8 VV.AA. 1993 
81 Descoñecida  MPL Nº 1974/2/43 75,38 AND HF 
82 Outeiro das Chapas I (Amarante) MSMS Nº O. 6 75,5 Pinho 1929 
83 Vila Seca (Sever do Vouga) MNAE Nº I. 40 94,8 Parreira 1980 
84 Tras das Airas I. Rendar (Incio) Descoñecida 112 Castillo 1934 
85 Soalhâes (Marco de Canaveses) MNAE Nº I. 152 116,4 Parreira 1980 

 

NOTA FINAL: As abreviaturas empregadas nestas táboas foron as seguintes:  

1. Balanzas: BP (Balanza de Pratos), TANITA (Balanza Tanita M 1479), OHAUS 

(Balanza Ohaus 300) e AND HF (Balanza And HF 2000 G). 

2. Institucións museísticas: MP (Museo de Pontevedra), MPL (Museo Provincial de 

Lugo), MAC (Museu Arqueolóxico e Histórico do Castelo de San Antón), USC 

(Universidade de Santiago de Compostela), MDDS (Museu D. Diogo de Sousa), MNAE 

(Museu Nacional de Arqueologia e Etnologia), MSMS (Museu da Sociedade Martins 

Sarmento), IVDJ (Instituto Valencia de Don Juan), MAN (Museo Arqueológico Nacional), 

RAH (Real Academia de la Historia), BM (British Museum), AM (Ashmolean Museum). 

Compostela, Xaneiro de 1999 
 


